
GOUVÈNÈ CUOMO PIBLIYE RAPÓ SOU REKIPERASYON ETA APRE GWO TANPÈT 
SANDY 

 

Pibliye nan dezyèm anivèsè gwo tanpèt sandy, rapò a montre pwogrè Eta nan rebati pi byen ak 

ogmante rezistans  

 

Gouvènè Andrew M. Cuomo jodia te pibliye yon rapò ki detaye pwogrè Eta New York te fè nan rebati pi 

byen apre pasaj gwo tanpèt Sandy. Rapò a montre pwogrè ki te fèt nan domèn lojman, ti biznis, ak 

enfrastrikti ak rekonstriksyon kominotè atravè pwogram NY Rising, ansanm avèk yon varyete aksyon 

plizyè ajan nan eta te pran. Rapò, ke ou kapab jwenn la, te pibliye an konjonksyon avèk dezyèm anivèsè 

gwo tanpèt Sandy.  

 

“Gwo tanpèt Sandy te demontre ke New York jan nou konnen li a te fè fas a yon reyalite diferan– yon 

reyalite ki deplizanpli frekan nan evènman move tan ke nou pa kapab inyore ,” Gouvènè Cuomo te 

deklare. “Apre sa nou sot pase, nou literalman ap re-imajine eta nou an apati fondasyon an kidonk li ka 

vin pi ansekirite, pi solid ak pi rezistan pase anvan. Nap kontinye efò sa a pandan nap make dezyèm 

anivèsè tanpèt terib sa, e mwen gen konfyans ke travay nou pral ede pwoteje Nouyòkè yo kont menas 

gwo tanpèt nan lavni.” 

 

Gwo tanpèt Sandy te frape rejyon metropoliten New York nan dat 29 oktòb 2012, koze domaj san parèy 

nan kay, enfrastrikti ak yon ekonomi ki toujou nan rekiperasyon sou efè yon kriz lojman ak gwo resesyon, 

ansanm avèk siklòn Irene ak tanpèt Tropical Lee.  

 

Apeprè 300,000 inite lojman te andomaje oswa detwi pa gwo tanpèt sandy; de milyon kliyan sèvis piblik 

yo pat gen kouran; 2,000 wout te afekte e transpò piblik la te fè fas a pètibasyon alontèm. Trajikman, yon 

total 61 moun te mouri nan New York kòm yon rezilta de tanpèt la.  

 

Nan mwa jen 2013, Gouvènè Cuomo te etabli Biwo Rekiperasyon Tanpèt pou kondwi renesans eta, an 

pati nan jere preske $4.5 milya dola nan fon federal pou rekiperasyon dezas blòk sibvansyon devlopman 

kominotè, sa yo te atribye an pati nan kad rezilta efò san relach delegasyon kongrè Eta New York. Depi lè 

sa a, Eta te sipòte reparasyon ak rekonstriksyon preske 10,000 kay, bay $20.8 milyon nan sibvansyon a ti 

biznis yo, epi fasilite pwopozisyon apeprè 600 pwojè atravè Pwogram Rekonstriksyon Kominotè debaz 

NY Rising.  

Anplis de reyalizasyon rekonstriksyon sa yo, depanse pou rekiperasyon nan tanpèt jwe yon wòl enpòtan 

nan devlope ekonomi Eta ak kreye travay. Baze sou yon analiz ki te fèt pa SUNY Enstiti Rockefeller 

Gouvènman, entwodiksyon rekiperasyon blòk sibvansyon dezas devlopman kominotè ak lòt èd federal 

nan ekonomi an pwojete pou stimile kreyasyon plis pase 111,000 djòb sou yon peryòd senkan− apeprè 

22,000 djòb pa ane. Travay sa yo pral asosye avèk yon ogmantasyon de $5.15 milya nan revni ak $15.8 

milya nan pwodiksyon ekonomik sou menm peryòd la.  

 

Jamie Rubin, Direktè Egzekitif Biwo pou Rekiperasyon Tanpèt Gouvènè a, te deklare, “Depi nan 

kòmansman manda Gouvènè Cuomo te klè pou Biwo Rekiperasyon Tanpèt la pran desizyon stratejik sou 

rekiperasyon, rezistans, redwi nan fòmalite administratif ak asire yon avni dinamik pou Nouyòkè yo. 

Pwogram Rekonstriksyon kominotè a se egzanp pa ekselans nan otonomi lokal kote yo pwopoze pwojè 

priyorite yo nan yon zòn se pa gouvènman ki antreprann sa, men se moun yo kap viv ak abite la.” 

 

Rapò a bay temwayaj eksperyans mèt kay, ti biznis yo ak patisipan yo nan rekonstriksoyn kominotè NY 

Rising yo te jwenn èd nan yon varyete pwogram anba kontwòl NY Rising. Li egalman detaye pi gwo 

pwojè enfrastrikti, ki etann nan $270 milyon reparasyon R-Tren, a $24 milyon pou stabilizasyon ak 

pwoteksyon Robert Moses State Park ak $518 milyon nan inisyativ pou fè New York vin pi rezistan nan 

ka move tan.  

 

Rapò a pa gen entansyon pou l yon lis konplè nan chak ak tout efò rekiperasyon, men okontrè li konsantre 

sou aksyon ak enpak kle Eta tap pouswiv stratejikman. 

 

Ou kapab jwenn enfòmasyon anplis nan http://stormrecovery.ny.gov/.  

